Acta Academica 2008 40(2): 180-204

Alwyn Lonw & Eli Bitzer

Studiestaking aan landbou-
opleidingsinstellings: waarskynlike
oorsake en moontlike strategieé
vir studente-ondersteuning

Eerste voorlegging: November 2005

Studiestaking in Suid-Afrika ontvang toenemend aandag aangesien dat ongeveer 'n
kwart van alle studente hul studies gedurende die eerste studiejaar staak. Hierdie

terwyl die vernaamste faktore wat bydra tot 'n gebrek aan sosiale integrasie, swak
deelname aan of 'n ongesonde balans in sosiale aktiwiteite is. 'n Teoretiese raamwerk
word voorgestel waarmee die uitvalverskynsel in landbou-opleiding beter begryp
en voorkom kan word.

ie verskynsel dat studente voortydig onttrek of “uitval” uit

hoéronderwysprogramme word dekades reeds as 'n probleem

erken en bestudeer (vgl Tinto 1993, McGivney 1996). Stu-
dente-uitval aan hoéronderwysinstellings bly egter steeds vir alle
belanghebbendes soos onderwysowerhede, ouers, belastingbetalers
enandere onaanvaarbaar. Hoé uitvalkoerse, tesame met lae deurvloei-
syfers, is eweneens problematies aan landbou-opleidingsinstellings
in die hoér onderwys (Elsenburg Landboukollege 1999).' Die waar-
skynlike redes waarom studente uitval, of langer neem om hulle
studies te voltooi, is in hierdie geval ondersoek. Die artikel het ten
doel om die bevindinge van die ondersoek te rapporteer, die implika-
sies hiervan vir landbou-opleidingsinstellings te bespreek en enkele
verbandhoudende aanbevelings hieroor te maak.

1. Dieondersoekprobleem en die konsep ‘studente-
uitval’

Afgesien daarvan dat studente-uitval 'n sensitiewe onderwerp is vir
hoéronderwysinstellings (Tinto 1993: 74, Peelo 2002), is dit ook
moontlik dat oplossings nie voor die handliggend is nie en dat die
strategieé wat verskillende instellings voorkomend of remediérend
aanwend, nie oral die gewenste uitwerking het nie.

Ongeveer 'n kwart van alle studente wat toegelaat word tot hoér-
onderwysinstellings in Suid-Afrika laat vaar hulle studies, terwyl slegs
ongeveer 15% van alle studente hul studie-programme binne die
minimum tydperk te voltooi (Asmal 2003, Coetzee 2001). Hierdie
toedrag van sake het verskeie negatiewe implikasies vir die student, die
hoéronderwysinstelling, sowel as vir die ekonomie van die land. Die
meeste uitvalle vind plaas gedurende die eerste jaar van studie wat
moontlik kan dui op groot graadverskille tussen die uittreevlak op
skool en die intreevlakke by hoéronderwysinstellings (vgl Mumba
et al 2002, Pillay ez 2/ 2002, Eiselen & Geyser 2003, Fraser & Killen

1 J Botha, telefoniese onderhoud met prof Botha, Dekaan: Fakulteit Landbou en
Voedselwetenskappe, Technikon Pretoria, 10 November 2000. J E Jordaan,
persoonlike onderhoud, Worcester, 10 November 2000.

2005). Dit kan egter andersyds ook dui op aanpassingsprobleme van
studente (vgl Tinto 1993, Anger & Knopfmacher 1995, Troskie-De
Bruin 1999). Dit is kommerwekkend dat die studente wat toetree
tot hoér onderwys voldoen aan toegangstandaarde en wat derhalwe
impliseer dat hierdie studente veronderstel is om minstens die po-
tensiaal te hé om hul studie suksesvol te kan voltooi.

Die term “studente-uitval” verwys in Engels na minstens twee
begrippe, naamlik “student dropout” en “student attrition” (Tinto
1993: 26). Beide terme impliseer dat 'n student sy/haar betrokken-
heid as student aan 'n spesifieke instelling staak, en dit sluit aan by
die definisie van McGivney (1996: 21) “...that the term drop-out
describes any form of withdrawal before a course’s anticipated date
of completion”. Akademiese mislukking of te wel “academic failure”
word ook geredelik gebruik, maar volgens Peelo (2002: 8) het dit 'n
negatiewe konnotasie en word dit aan sekere instellings feitlik as
‘n skelterm beskou. Vir die doeleindes van hierdie ondersoek ver-
wys “studente-uitval” na studente wat weens enige akademiese of
nie-akademiese redes hul studies op 'n gegewe stadium vrywillig of
verpligtend by 'n gegewe instelling moes staak en dus nie die kwali-
fikasie met registrasie aan daardie instelling kon behaal nie.

2. Doel van die ondersoek

Omvattende ondersoek is reeds internasionaal onderneem oor waarom
studente aan hoéronderwysinstellings uitval (vgl Braxton & Brier
1989, Tinto 1993, Kember 1995, Altbach 2002). Dieselfde kommer
heers oor toenemende studente-uitval aan landbou-opleidingsinstel-
lings wat kwalifikasies op vlakke vyfen ses van die Nasionale Kwalifi-
kasieraamwerk (NKR) in Suid-Afrika aanbied (Elsenburg Landbou-
kollege 1999).> Geen omvattende studie is nog in hierdie opsig in
Suid-Afrika onderneem nie en die hoofoogmerk van die ondersoek
(Louw 2005) was derhalwe om te bepaal wat die waarskynlike redes is
waarom studente wat aan landbou-opleidingsinstellings begin stu-
deer hulle studies voortydig vrywillig of verpligtend staak. Verkla-
rings sou daartoe kon bydra dat strategieé ontwikkel word waardeur

2 JE Jordaan, persoonlike onderhoud, Worcester, 10 November 2000.

studente-uitval geminimaliseer kan word. 'n Sekondére doel van die
ondersoek was om 'n teoretiese raamwerk te ontwikkel waarmee die
staking van studies verklaar kon word. So 'n raamwerk sou insigte
kon verskaf waarom studente sowel as instellings leemtes vertoon
met die oog op intervensies om studenteretensie te verbeter.

3. Die eenheid van ondersoek

Die eenheid van ondersoek was individuele stakelingstudente aan
landbou-opleidingsinstellings in die Wes-Kaap provinsie. Die onder-
soekpersone was almal studente wat in die een of ander stadium hul
landbouopleiding gedwonge of vrywillig moes staak. Enkeles het van
studierigting verander, terwyl die res nie weer tot enige hoéronder-
wysinstelling toegetreehetnie. Tydensdieondersoek wasalmalegter be-
skou as uitvallers volgens die definisie van uitval in hierdie ondersoek.

Die 17 ondersoekpersone was ten tye van die ondersoek betrokke
by vier landbou-opleidingsinstellings in die Wes-Kaap wat kwali-
fikasies op vlak vyf en ses van die Nasionale Kwalifikasieraamwerk
(NKR) aanbied. Van hierdie studente het ook vroeér landbou aan 'n
universiteit studeer, waar hulle gestaak het om later vir programme
by landbou-opleidingsinstellings te registreer.

4. Benadering

Die navorsingsdoel het in hoofsaak 'n eksploratiewe, kwalitatiewe
benadering genoodsaak. Kwalitatiewe navorsing het veral die poten-
siaal om individue se motivering, houding en gedrag, persepsies,
sienings en beskouinge te beskryf (vgl Hakim 1987: 134, Leedy 1997:
27, Creswell 1998: 47).

Navorsing in sosiale kontekste soos dié van onderwysinstel-
lings, regverdig 'n kwalitatiewe benadering weens die feit dat elke
individu se definisie van 'n sekere situasie verskil van dié van 'n an-
der. Die navorsingstrategie het dus nie ten doel gehad om te probeer
vasstel watter tendense, patrone of redes die meeste voorkom of die
grootste teenwoordigheid vertoon nie, maar wel om te beskryf of te
verduidelik watter faktore teenwoordig is en 'n bepalende rol in die
besluitneming tot studiestaking speel. Die navorsingsdoel was dus

nie om uitval te voorspel nie, maar eerder om beskrywend en ver-
duidelikend met die verskynsel van studente-uitval om te gaan.

5. Die ondersoek

Die empiriese ondersoek het plaasgevind tussen Augustus 2001 en
Junie 2003. Die generering van die data deur in-diepte onderhoude
het deurlopend gedurende hierdie tydperk geskied. Studente wat
deur die loop van 2000, 2001, 2002 en die eerste semester van 2003
studies gestaak het is in die ondersoekgroep ingesluit.

5.1 Die seleksie van die ondersoekgroep

Die getal persone in die ondersoekgroep is nie vooraf bepaal nie maar
daar is volgehou met onderhoude tot en met die bereiking van 'n ver-
sadigingspunt waar daar nie enige nuwe data genereer is nie (Miles
& Huberman 1994: 123). Sommige studente in die ondersoekgroep
het reeds in 2000 uitgeval, en van die studente met wie die laaste
onderhoude gevoer is, het gedurende die eerste semester van 2003
uitgeval.

In die keuse van ondersoekpersone is gepoog om 'n eweredige
verspreiding oor die deelnemende instellings te verkry (ongeveer vier
per instelling). As gevolg van die feit dat landbou-opleidingsinstel-
lings sedert 1997 'n toename van vrouestudente ondervind,’ is vroulike
stakelinge ook ingesluit in die ondersoek. Weens die demografie van
die land was dit verder ook toepaslik om pertinent studente atkom-
stig uit voorheen-benadeelde groepe in te sluit. Studente wat tydens
hulle studie in koshuise woonagtig was, sowel as studente wat van
privaatverblyf gebruik gemaak het en bekend staan as dagstudente,
is in die ondersoek betrek.

Die skoolagtergrond van die studente is in ag geneem in so-
verre dit groter skole teenoor kleiner skole betref. Sowel studente
wat aan groot (gewoonlik stedelike skole) skoolgegaan het as stu-
dente wat aan kleiner plattelandse skole hul skoolopleiding gehad
het, is geselekteer. Studente wat aan landbouskole skoolgegaan het

3 A Marais, persoonlike onderhoud, Elsenburg, 10 Desember 2000.

is ook spesifiek geselekteer om die verspreiding teenoor akademiese
skole te verreken.

Daar was geen spesifieke seleksie ten opsigte van ouderdom
of na-skoolse ondervindinge nie, maar in enkele gevalle was van die
ondersoekpersone ouer as die gemiddelde ouderdom van studente en
sommige stakelinge was direk nd skool betrokke by ander aktiwiteite
(soos werk in die buiteland) voordat hulle studies onderneem het.

5.2 Insluitingskriteria

Die insluitingskriteria was soos volg: Studente moes in die landbou-
studierigting aan 'n hoéronderwysinstelling studeer en gestaak het
en dus nie hulle kwalifikasies behaal het nie. Daar is nie onderskei
nie tussen vrywillige of gedwonge staking van studies nie omdat
studente-uitval per definisie in hierdie ondersoek studente insluit
het wat uitgeval het aan landbou-opleidingsinstellings, ongeag die
stadium of rede daarvoor.

5.3 Aard van die onderhoude

Vanweé die sensitiewe aard van die ondersoek is 'n een-tot-een-wyse
van onderhoudvoering gekies. Deurlopende analisering van data tus-
sen die onderhoude het bygedra tot die bepaling van die versadi-
gingspunt ten opsigte van nuwe data. Deurlopende analise het ook
bygedra tot die formulering van verdere ondersoekende vrae in die
daaropvolgende onderhoude.

Ses oop vrae is vooraf geformuleer ten einde die onderhoude
aanvanklik te rig. Hierdie vrae is geformuleer vanuit die literatuur-
studie wat die empiriese studie voorafgegaan het, eie ondervindinge
en persepsies oor die onderwerp, asook inligting bekom van huidige
dosente aan landbou-opleidingsinstellings. Die twee hoofkompo-
nente wat, soos duidelik uitgewys deur gesaghebbende literatuur,
‘n invloed het op studente-uitval is akademiese integrasie en sosiale
integrasie. Die oop vrae het derhalwe die kernaspekte bevat soos in
Tabel 1 uiteengesit.

Tabel 1: Vrae tydens individuele onderhoudvoering

Akademiese integrasie

Sosiale integrasie

Motivering

Wat was jou hoofmotivering toe jy die
besluit geneem het om aan (naam van
instelling) te gaan studeer?

Doelgerigtheid
Met watter doel voor o€ het jy na (naam
van instelling) gegaan?

Aanpassings

Watter akademiese aanpassings was
vir jou die moeilikste/vreemdste om
te maak?

Verwagtings

Het die (naam van instelling) voldoen
aan jou akademiese verwagtings?
Indien nie, wat het jy verwag en wat
was die realiteit?

Toegewydheid
Hoe bereid was jy om regtig hard te
werk?

Gevolge van nitval
Watter gevolge het die uitval/staking
van studies vir jou as pesoon gehad?

Groepintegrasie

Wat was jou ondervinding van die
groep waarin jy jou gewoonlik bevind
het tydens jou tydperk van studie

ten opsigte van faktore soos sosiale
inskakeling, groepgrootte, rol wat
groep gespeel het in jou geluk/ongeluk,
ensovoorts?

Aanpassings
Watter sosiale aanpassings was vir jou
die moeilikste/vreemdste om te maak?

Verwagtings

Het die (naam van die instelling)
voldoen aan die sosiale verwagtings
wat jy gehad het? Verduidelik.

Gevolge van nitval

Wat het jy as persoon geleer uit die
ondervinding, en watter gevolge het
dit vir jou gehad?

‘n Bandopnemer is tydens die onderhoude met die toestemming
van die ondersoekpersone gebruik en kernnotas is nd die onderhoud
gemaak ten einde die interpretasie van die kwalitatiewe data te ver-

gemaklik.

5.4 Data-analise

Tydens data-analise is 'n tweede vorm van teks in die formaat van 'n
gevallestudieverslag berei. Ten einde geldigheid en betroubaarheid
van die analiseproses te verhoog, is die metode van analitiese ab-
straksie (Carney 1994: 35) op drie vlakke benut (vgl Figuur 1).

Figuur 1: Data-analisemetode
(aangepas uit Miles & Huberman 1994: 92)

Vlak 3

Ontwikkeling en konstruksie van verklarende

raamwerk
skep van matriks
Vorm klusters

Vlak 2 Integre-

Tref van .
: ring van
Samevoeging van verwante temas verwantskappe ' '
informasie

Interpretering

] . Ondersoek na
Identifisering van

. verwantskappe
neigings en tendense .
Herverpakking van data

Vlak 1

data

Voorlopige kodering

Insameling van|| en kategorisering

Kodering van data

Die skep van 'n teks

In-diepte-onderhoude — Bandopnames
— Transkribering

e Viak1

Oopvraeis geformuleeren gestel tydensdiein-diepte onderhoud-
voering ten einde soveel moontlike data oor die uitvalverskynsel
te dokumenteer. Transkribering van teks vanwaar verdere vlakke
van analise onderneem kon word.

e Vlak?2

Herordening van die data om agt primére temas te identifiseer wat elk
'n aantal kategorie¢ omsluit. Die ontdekking van verwantskappe in
die data lei tot gevolgtrekkings oor benadrukte aspekte en gapings.
Dit het gelei tot groter insigte in die interpretasie van die data.

e VIak3

‘nMatriksisontwerp metdieverskillende temasendieonderskeie
kategorieé op die een as en die ondersoekpersone (of “gevalle”)
op die ander as. 'n Matriksanalise van die belangrikste temas het
gevolg as kruiskontrole ten einde te verseker dat geen data mis-
gekyk word nie. Die tendense soos deur die verskillende temas
aangedui is daarna gestruktureer en groeperinge of “klusters” het
hieruit ontstaan.

Figuur 2: Temaklusters

Klusters

Akademies-verwante
temas

Nie-akademies-verwante
temas

Gevolge van uitval

Motivering
Akademiese aanpassing
Toegewydheid tot harde
werk

Keuse van spesifieke
hoéronderwysinstelling
Sosiale aanpassing
Bepaalde verwagtings van

Gevolge van uitval vir
student

hoéronderwysinstelling
Invloed van die groep

6. Bevindinge

Die bevindinge word aangebied in twee hoof groeperinge, naamlik
akademiese faktore en nie-akademiese faktore. Die bekendste navor-
sers op die gebied van studente-uitval 1€ groot klem op akademiese
sowel as sosiale integrasie in studente se studiesukses (Tinto 1993:
78, McGivney 1996: 8, Peelo 2002: 8).

6.1 Akademiese faktore

‘n Aantal akademiese faktore speel 'n duidelike rol in die voortydige
staking van studies van studente aan landbou-opleidingsinstellings.
Die in-diepte onderhoude met die uitvallerstudente het onder andere
die volgende faktore uitgewys: onduidelike doelwitte en ongemo-
tiveerdheid, wanpersepsies oor harde werk, ontbrekende verklarende
kennis, akademiese aanpassing, verkeerde akademiese verwagtinge,
taalprobleme, wanaanpassing, moeilikheidsgraad, inkongruensie en
isolasie, asook akademiese standaarde en toelatingsvereistes. Die kate-
gorieé in die verskillende akademies-verwante temas word in Figuur 3

aangetoon en verbatim aanhalings van studente word daarna aangebied
ten einde die empiriese gegewens oor hierdie temas te illustreer.

Figuur 3: Uiteensetting van akademies-verwante temas

Akademies-verwante temas

D: Motivering

A: Akademiese
aanpassing

W: Toegewydheid tot
harde werk

D1: Geen, swak of on-
duidelike doelwitte
D2: Bereidwilligheid
tot verdere studie swak
D3: Gemotiveerdheid
om suksesvol te wees
swak

Al: Groepgrootte

A2: Selfdissipline

A3: Analise en verwerk-
ing van studiemateriaal
A4: Groter volumes werk
A5: Harder werk proble-
maties

AG: Afneem van notas
tydens lesure

A7: Taal problematies
A8: Verskil in studie-
rigtings

A9: Verskil in standaarde
A10: Verhouding tussen
dosent en student

A11: Gebrek aan tyd vir
studies

A12: Ontbreking van
sekere nodige skoolvakke
A13: “Eksamenafrigting”

ontbreek

W 1: Student nie bereid
om hard te werk

W 2: Verkeerde studie-
metodes

W3: Ongebalanseerd-
heid tussen studies en
sosiale aktiwiteite

W4: Optrede van hoér-
onderwysinstelling stem
student negatief

W S: Konstante harde
werk problematies

6.1.1

Onduidelike doelwitte en ongemotiveerdheid

Stakelingstudente vertoon onsekerheid oor hul langtermyn doel-
stellings. Die meeste van hierdie studente betree die hoér onderwys
met die hoop dat hul iewers gedurende die studentejare vir hulself 'n
betekenisvolle antwoord op die soeke na 'n langtermyn doel sal vind:

Ek wou eers indie polisie ingaan — maar ek het maar gedink om in
die landbou iewers in 'n bemarkingsrigting in te gaan.

Goed, ek sal sé {...} ek weet nie ...

I thought maybe I should take a gap right after school — to geta
bit more mature and make sure what I really want to do.

Die doelwitte van individuele studente, asook die graad van gemo-

tiveerdheid of ongemotiveerdheid ten opsigte vanstudies blyk een van

die belangrikste faktore te wees in die bereiking van sukses aldan nie:
... die omstandighede daar het dit so gemaak dat ek dit nie meer

geniet het nie en dus nie meer gemotiveerd was om my doel te
bereik nie.

... ditsouverder beteken dat ek byvoorbeeld rugby moes los, en ek
wou nie dit doen nie, want ek is baie lief vir my sport.

... ek het begin moedeloos raak oor die swak uitslae, wat veroor-
saak het dat ek gaandeweg belangstelling verloor het en toe ook al
hoe minder geleer het.

Die kwaliteit van die toegewydheid van individuele studente as 'n
aanduiding van die bereidwilligheid om doelwitte te bereik, blyk
egter van kardinale belang te wees. Studente wat nie duidelike doel-
witte het nie, of wat negatiewe houdings het naaanleiding van vorige
leerondervindinge, neig derhalwe om gemakliker studies te staak.

6.1.2  Benadering tot studie

Persepsies van die insette wat voldoende is om studiesukses te verseker
verskil grootliks tussen die stakelingstudente. Die verwagtinge wat
die skoolomgewing stel teenoor dié van die hoéronderysomgewing
verskil drasties volgens die meeste stakelinge:

Ek moes baie harder leer as in matriek ...

... op skool hoef jy net op te let in die klas.

Ek het gesukkel met die hoeveelheid werk wat ons gekry het. Jadit
was glad nie dieselfde as in matriek nie ...

Die skoolomgewing is meer geneig om klem te 1é op memorisering,
terwyl hoéronderwysinstellings veral onathanklike denke, insig en
toepassing vereis:

Baie van die studente wat uit skool uit kom is geleer op skool om
$00s 'n papegaai te leer, nou ewe skielik werk dit nie meer so by die
hoéronderwysinstelling nie.

Dit was glad nie dieselfde as in matriek nie, daar vind herhaling
omtrent 'n duisend keer plaas.

Ditkom voorasof sommige stakelingstudente dit moeilik vind om die
benadering wat hulle aangeleer het op skool ten opsigte van studies
te verander of aan te pas.

6.1.3 Ontbrekende verklarende kennis

Sekere basiese skoolvakke word as noodsaaklik beskou word vir be-
paalde studierigtings aan hoéronderwysinstellings en spesifiek aan
landbou-opleidingsinstellings. Indien hierdie vakke egter afwesig is
by studente, ervaar die studente probleme:

Almal voel maar min of meer soos ek — die ouens sukkel maar
kwaai, veral dié wat nie biologie op skool gehad het nie.

Ek voel 'n mens moes darem sekere vakke op skool gehad het —
soos byvoorbeeld natuur- en skeikunde, dit sou baie gehelp het.

Die vreemdheid van die vakke het my ook gevang — al die biolo-
giese terme wat jy van geen kant af ken nie ... (student het ook nie
biologie op skool geneem nie).

Stakelingstudente het nie die nodige agtergrondkennis of verklar-
endekennisvandiebetrokkestudierigting nieen groter toewyding word
derhalwe vereis. Nie alle studente is bereid of in staat om aan hierdie
vereistes te voldoen nie en raak gevolglik ongemotiveerd en ervaar
mislukking. Die verantwoordelikheid van hoéronderwysinstellings
ten opsigte van die voorkennis van studente rakende hul toelating
tot studieprogramme blyk dus duidelik.

6.1.4 Akademiese aanpassing

Enkele faktore wat akademiese aanpassing van studente by hoér-
onderwysinstellings beinvloed kan toegedig word aan die agtergrond
van elke individuele student. Die tipe skool waar die student 'n leerder
was kan byvoorbeeld in’n meerdere of mindere mate die aanvanklike
integrering van die student beinvloed. Studente afkomstig van kleiner
plattelandse skole vind die groter klasgroottes aan hoéronderwysin-
stellings besonder problematies:

... die klasse was baie groot [...} in sekere klasse het hulle die

Engelse studente uitgehaal en 'n kleiner groepie gemaak, en in

daardie vakke het ons gewoonlik beter gedoen. En dan kan jy vrae

vra, wantdanvoel jy halfjy kendiedosent{...}in n groot klas gaan
ek definitief nie daar van agter af skree ek verstaan nie.

Groot klasgroepe blyk vir bykans alle stakelingstudente 'n probleem te
wees. Stakelingstudente slaan die persoonlike aandag van dosente
hoog aan. Dit sluit aan by sommige navorsers se siening dat 'n gunstige
dosent-student verhouding (op persoonlike vlak sowel as getallege-

wys) studenteretensie positief kan beinvloed (Thomas 2000, Badat
2001):

Die verhouding tussen dosent en student is feitlik nul.

... die dosent lewer 'n ‘speech’ en jy moet nou maar luister, daar is
geen persoonlike kommunikasie nie.

Dit is so onpersoonlik — die dosent gee daar voor klas, en of jy nou
luister of nie dit traak hom nie, en as hy klaar is, is hy by die deur uit.

6.1.5 Verkeerde akademiese verwagtinge

Studente is nie altyd ten volle ingelig oor die akademiese verwagtinge
van die hoéronderwysinstelling nie. Dit is veral die geval by stakeling-
studente en die staking van hul scudies word deur stakelinge toegeskryf
aan verkeerde keuses ten opsigte van studierigtings sowel as instellings
waaraan hierdie studierigtings gevolg word. Stakelingstudente betree
instellings dus met wanpersepsies en is in baie gevalle teleurgesteld in
dit wat later tydens studies ervaar word:

Aan die begin het ons mos net teorie en niks prakties nie ...
Ek het gedink dit gaan baie meer prakties wees.

... ek het tog gedink dat ons baie meer op die proefplaas sal kom om
prakties te doen, ek dink ons was twee keer daar in die hele jaar.

Ithoughtit would be like onafarm ... at the end we did about four
or five practicals in the whole year.

6.1.6 Akademiese standaarde en toelatingsvereistes

Landbou-opleidingsinstellings het die verantwoordelikheid om,
veral ten einde Suid-Afrika se posisie as voorsiener van basiese land-
bouprodukte te behou en te verbeter, bepaalde standaarde te handhaaf.
Uitval- en deurvloeikoerse word deur belanghebbendes gebruik om die
suksessevandieinstelling te meet. Indien hierdie koerse nie goed vertoon
nie, soos tans in die meeste gevalle, kan negatiewe persepsies omtrent
die instelling ontstaan. Dit blyk dat stakelingstudente minder gereed
is vir dié uitdaging, hoewel instellings toenemend druk ervaar om stu-
dente wat op alternatiewe metodes toegelaat word, te akkommodeer:

... die grootste ding by die kollege is dat jy basies elke dag moet leer —

nou nie iets wat ek gedoen het nie, maar dit behoort so te wees.

... die werk was te veel vir my, want ek is nie 'n vinnige werker nie.

... ons moes self die inligting op internet gaan soek ... (Die dosent
gee net die raamwerk tydens lesure en bespreek dit, waarna die stu-
dent self die inhoud moet invul, en daarvoor moet hy kernaanteke-
ninge tydens die lesuur maak — waarmee hierdie student blykbaar
probleme ondervind het).

6.2 Nie-akademiese faktore

Die verskillende kategorieé in die onderskeie nie-akademiese temas
word in Figuur 4 opgesom. Vervolgens word slegs enkele van die as-
pekte aangebied soos deur die ondersoek uitgewys as nie-akademiese
faktore wat 'n rol gespeel het in die staking van die studies van die
ondersoekpersone: gebrek aan finansies,akkommodasieen fasiliteite,
optrede van die instelling, sosiale integrasie, en tydsbestuur.

Figuur 4: Nie-akademies-verwante temas

Nie-akademies-verwante temas

Keuse van hoéronderwysinstelling

Sosiale aanpassing

F1: Die spesifieke stad of dorp waar
die instelling geleé is

F2: Boerderyagtergrond, of liefde vir
die boerdery

F3: Dié spesifieke hoéronderwys-
instelling

F4: Dié spesifieke vakgebied aange-
bied deur die instelling

F5: Vriende

B1: Hantering van “vryheid”

B2: Inskakeling by medestudente

B3: Anapassing by sosiale omstandig-
hede

B4: Finansies vir ontspanning
ontoereikend

B5: Tyd in beslag geneem deur sosiale
aktiwiteite

B6: Verlange na ouerhuis

B7: Tipiese koshuislewe problematies
B8: Persoonlike probleme

Verwagtinge van
hoéronderwysinstelling

Invloed van groep

V1: Voorafinligting onvoldoende
V2: Belangstellingstoetse

V3: Misplasing van studente

V4: Moeilikheidsgraad van kursus
V5: Aard van kursus verskil van dit
verwag van kursus

V6: Aantal vakke

V7: Interessantheid van kursus

V8: Problematiese kommunikasie
V9: Onderrigstandaard

G1: Intellektuele opgewassenheid
G2: Die groter groep versus kleiner
groep

G3: Beinvloeding van groep op studies
van die individu

G4: Beinvloeding van groep op alge-
mene geluk van student

6.2.1 Finansies, akkommodasie en fasiliteite

Hoewel finansies as 'n belangrike faktor in studiesukses gesien word
(vgl Yorke 1999: 79, Bojuwoye 2002: 278, Ochse 2003: 69) blyk dit
in hierdie ondersoek nie een van die hoofoorsake vir studente-uitval
te wees nie. Dit blyk eerder dat verwante nie-akademiese faktore soos
onvoldoende- fasiliteite of akkommodasie, vervoerprobleme, en huis-
houdelike- of familieprobleme oorsaaklike faktore kan wees:

... noukom jy daar by die koshuis en ontmoet iemand wat jy nog nooit

voorheen gesien het nie en jy moet met met hom 'n kamertjie deel ...

Ek dink ook dat my privaatheid baie ingeperk was, en dit was vir
my 'n baie groot aanpassing, want ek is 'n baie private ou ...

6.2.2  Optredes van die instelling

Stakelingstudente is in sommige gevalle ontevrede met die wyse
waarop hulle deur landbou-opleidingsinstellings “hanteer” is:
... ek wou deur my eksamenantwoordstelle gaan om te sien waar ek

my foute gemaak het, endit is geweier —en dit is toe waar ek besluit
het ek staak daar en dan my studies aan (naam van die instelling).

Nee ek voel nie 'n mislukking nie— ek het geloop (studies gestaak)
oor die instelling. ..

No I just left there because the place was very unorganised.

In bepaalde gevalle is studente van mening dat die instelling nie vooraf
genoeg inligting aan hulle beskikbaar gestel het nie en hulle dus on-
ingelig was oor sekere aspekte (byvoorbeeld vakke, moeilikheids-
graad en die aard van die studieprogram). In ander gevalle het sta-
kelingstudente probleme ondervind met die wyse waarop dosente
onderrig gee en met die wyse waarop hulle as persone hanteer is:

Ek moet ook sé dat baie van die lesings wat ons ontvang het ook nie

van 'n baie hoé standaard was nie.

... een van ons lektore het ook drie dae voordat die predikaatpunte
in moes wees besluit sy het nie genoeg punte vir ons nie en toe vir
ons 'n taak gegee om te doen — dit het natuurlik ons hele hersien-
ingsbeplanning vir die eksamen in die wiele gery.

... ek het meer inligting verwag, maar hulle (dosente) het maar swak
klas gegee — die klasse was maar kort gewees — hulle (dosente)
het maar min gedoen.

6.2.3 Sosiale integrasie

Sosiale integrasie is, soos akademiese integrasie, essensieel vir opti-
male funksionering in die akademiese milieu (vgl Brower 1992, Tin-
to 1993: 143, Bourne-Bowie 2000; 36, Thomas 2000: 604). Onge-
balanseerde en ongesonde sosiale aktiwiteite kan die oorsaak wees
waarom studente nie akademies presteer nie. 'n Té hoé premie word
waarskynlik geplaas op sosiale aktiwiteite, ten koste van akademiese
aktiwiteite. In die geval van die stakeling-studente in hierdie studie
het 'n wanbalans tussen sosiale en akademiese aktiwiteite 'n belang-
rike bydraende faktor geblyk te wees, eerder as onvoldoende sosiale
integrasie:

Dit (sosiale aktiwiteite) het geweldig baie van my tyd in beslag

geneem — nie dat dit verplig word nie ...

Wat erg was vir my was dat as jy die aand uitgaan en eers vieruur
die volgende oggend in die bed kom en jy is nie gewoond daaraan
nie, is jy nogal tam die volgende oggend in die klas.

maar ek was die meeste van die tyd te moeg as gevolg van die feit
dat ek saans so laat ingekom het.

. nee ek weet nie hoekom die ouens [studente} so uithaak nie
[partytjie hou} — dis asof die studente dit heeltemal oordryf.

6.2.4 Tydsbestuur

Die tyd en energie wat aan nie-akademiese aangeleenthede bestee word
blyk in die meeste gevalle die aanleidende oorsake te wees waarom
stakelingstudente nie voldoende akademies presteer nie:

Die koshuis waarin ek was het baie druk op my geplaas om deel-

name aan sport en kulturele aktiwiteite ...

... ek wou nie my maats teleurstel nie ...

En verder is daar maar altyd die groot groep wat jou aanpor en sé
kom ons gaan kuier ...

Ongebalanseerheid ten opsigte van sosiale integrasie vergroot waar-
skynlik die kanse op voortydige staking van studies.

7. Gevolgtrekkings

Hoewel die uniekheid van elke instelling, elke program en van landbou-
opleiding nie ontken kan word nie, kon die volgende gevolgtrek-
kings gemaak word op grond van die geraadpleegde literatuur sowel
as die kwalitatiewe analise van die kollektiewe beeld van stakeling-
studente in die ondersoekgroep:

Onvoldoende voorligting

Voortydige stakers blyk in die meeste gevalle studente te wees wat
tot spesifieke programme by landbou-opleidingsinstellings toe-
tree sonder dat hulle essensiéle inligting bekom het oor die aard
en inhoud van die studieprogram wat hulle wil volg.

Verkeerde beroepskeuse

Voortydige stakers van studies is klaarblyklik ook studente wat be-
roepskeuses gemaak het sonder die nodige selfkennis en beroeps-
kennis, of as gevolg van aanbevelings, aspirasies of verwagtinge
van ouers/familie en/of vriende.

Akademiese agterstande

Nuwe toetreders tot die hoér onderwys en spesifiek tot landbou-
opleidingsinstellings ondervind duidelik groter agterstande ten
opsigte van verskeie akademiese aspekte, en sommige stakeling-
studente vind dit onmoontlik om die vereiste aanpassings te maak
om hierdie gaping op hul eie te oorbrug.

Aanpassingsprobleme

Die meerderheid van studente wat hul studies voortydig staak,
staak dit gedurende of aan die einde van hul eerste studiejaar hoof-
saaklik weens aanpassingsprobleme.

Noodsaaklikheid van voorafassessering

Die instel van verpligte toegangseksamens of die benutting van
voorafassesseringsinstrumente vir nuwelingstudente blyk dringend
noodsaaklik te wees om leemtes, wat vanweé die oénskynlike
agterstande opgedoen op skoolvlak, vroegtydig by individuele stu-
dente vas te stel.

Gebrekkige studente-ondersteuning

Studente-ondersteuningsprogramme bestaan wel aan die meeste
landbou-opleidingsinstellings waaruit die stakelingstudente wat in
hierdie ondersoek betrek is, atkomstig was, maar dié programme
funksioneer weens bepaalde redes nie effektief nie. Medestudent-
ondersteuningsprogramme bestaan by die meeste instellings egter
glad nie of dit word nie op 'n konstruktiewe wyse benut nie.

Onvoldoende verbintenisse

Sommige voortydige stakers is nie bereid om daadwerklike aka-
demiese- en sosiale verbintenisse (commitments) te maak nie.

Ongemotiveerdheid
Sommige stakelinge toon 'n groot mate van ongemotiveerdheid,
veral ten opsigte van akademiesverwante aspekte soos geen, swak

of onduidelike doelwitte, asook die afwesigheid van 'n daadwerk-
like bereidwilligheid om te studeer of om suksesvol te wees.

Passiewe leerders

Stakelingstudente word nie genoegsaam betrek by onderrigakti-
witeite nie en is derhalwe slegs passiewe rolspelers tydens die onder-
rigproses wat belemmerend is vir optimale leer en ontwikkeling.

Groot klasse

Grootklasgroepe, soos veral aangetrefin die eerste jaar van studie,
werk belemmerend in op die prestasie van studente en word deur
stakelinge aangevoer as direkte oorsaak tot besluite om studie te
staak.

Holistiese benadering

Dietotale opvoeding van die stakelingstudente geniet nie die mate
van prioriteit wat dit verdien nie as gevolg van die groot klem wat
op opleiding per s¢ geplaas word.

Akademiese en nie-akademiese faktore

Studente-uitvalle aan landbou-opleidingsinstellings vind hoof-
saaklik weens akademiese redes plaas, wat blyk primér deur nie-
akademiese redes versterk word.

197



Acta Academica 2008: 40(2)

* Gebrek aan formele sosiale geleenthede

Landbou-opleidinginstellings in die hoér onderwys voorsien waat-
skynlik nie genoegsame geleenthede aan studente om verbinte-
nisse op formele sosiale vlak te maak nie. Derhalwe is die sosiale
integrasie van stakelingstudente aan instellings nie op 'n geba-
lanseerde vlak nie.

8. Voorgestelde raamwerk vir studente-onder-
steuning aan landbou-opleidingsinstellings

Teen die agtergrond van bogenoemde bevindinge en gevolgtrekkings
vanuit die literatuur en die empiriese werk is gepoog om ’n funk-
sionele raamwerk vir studente-ondersteuning aan landbou-oplei-
dingsinstellings te ontwerp. Hierdie raamwerk fokus slegs op die
leemtes en hindernisfaktore wat teenwoordig kan wees en sluit po-
tensiéle faktore in wat meer aandag verdien in studente-ondersteu-
ning. Dit sal dus teoreties moontlik wees om ’n model uit hierdie
raamwerk te ontwikkel wat die toepaslike faktore positief in die in-
stitusionele onderwysmodel van 'n bepaalde landbou-opleidingsin-
stelling verreken.

Die raamwerk poog verder om te verklaar dat studente-uitval
die gevolg kan wees van die teenwoordigheid of afwesigheid van
sekere faktore wat 6f studentverwant is 6f instellingsverwant is. In
sommige gevalle kan ditakademies van aard wees, en inander gevalle
sosiaal van aard, of dit kan beide akademies en sosiaal van aard wees.
Die raamwerk dui verder daarop dat indien vdn hierdie faktore teen-
woordig is, dit tot gebrekkige akademiese en/of gebrekkige sosiale
integrasie lei wat studente-uitval tot gevolg kan hé.

Figuur 5 toon dat studente-uitval 'n komplekse verskynsel is
met komplekse oorsake. Hoe meer van die genoemde faktore in die
raamwerk teenwoordig is, en veral indien daar verskeie studentver-
wante faktore in kombinasie met sommige instellingverwante faktore
voorkom, hoe groter is die moontlikheid van uitval (vgl Tinto 1993:
147, Troskie-De Bruin 1999: 98, Peelo 2002: 11). Die raamwerk fokus
dus in hoofsaak op faktore wat betrekking het op nuwelingstudente,
alhoewel dit ook van toepassing sou kon wees op senior studente.

Figuur 5

9. Aanbevelings

Leemtes in die mondering van studente wat ontstaan het voordat
hulle tot die landbou-opleidinsinstellings toegetree het, is aspekte
wat regstellende en ontwikkelende hantering vereis. Hoe meerleemtes
en gebreke in die agtergrond van studente voorkom, hoe groter is die
uitdaging vir die instelling om tussenbeide te tree. Die meeste van
hierdie aspekte kan moontlik in 'n meerdere of mindere mate deur die
volgende aanbevelings hanteer word.

Landbou-opleidingsinstellings behoort 'n spesifieke studente-
ondersteuningsprogram met alle nuwelingstudente te volg — mins-
tens gedurende die eerste semester van die eerste studiejaar. Hier-
benewens behoort instellings ook geskikte assesseringsinstrumente
te ontwikkel wat vroeg gedurende die eerste akademiese week (of voor
die akademiese jaar 'n aanvang neem) geimplementeer kan word om die
nuwelingstudente te assesseer ten opsigte van sekere basiese kennis
in die algemeen asook van die landboustudierigting in die besonder.
Die doel hiervan is om op 'n sistematiese wyse vas te stel watter fun-
damentele leemtes by individuele studente en studentegroepe be-
staan ten opsigte van byvoorbeeld taalvaardigheid, basiese wiskun-
dige kennis of basiese chemiese kennis.

Vakdosente speel 'n belangrike rol in die voorkoming van stu-
dente-uitval en behoort daadwerklike pogings aan te wend, veral
gedurende die eerste semester van die eerste studiejaar, om die aka-
demiese integrasie van studente te bevorder. Die studie het duide-
lik aangetoon dat personeelintervensie 'n kardinale rol speel in die
leerintegrasie en -sukses van studente. In aansluiting hierby en ten
einde akademiese selfvertroue en selfvertroue in vakgebiede aan te
moedig, behoort studente aan die begin van hul akademiese loopbaan
aan leerassessering blootgestel word wat kleiner volumes werk be-
hels. Indien vroeé suksesse behaal word kan dit die selfvertroue en
algehele selfbeeld van die studente te bevorder.

Landbou-opleidingsinstellings sal baat daarby om ’n stelsel te
ontwikkel ten einde ongemotiveerde studente, studente met 'n lae
selfbeeld, studente met spesifieke gebreke ten opsigte van akademiese
vaardighede, en ander belemmerende faktore wat by studente mag

voorkom, vroegtydig te identifiseer. In samehang hiermee lyk dit ook
uiters wenslik dat landbou-opleidingsinstellings gestruktureerde
personeelontwikkelingsprogramme daarstel wat spesifiek onderwys-
kundige ontwikkelingsgeleenthede aan dosente bied.

Groot klasgroepe (veral tydens die aanvanklike akademiese fase
en in vakke waar studente normaalweg probleme ondervind) behoort
sover moontlik aan landbou-opleidingsinstellings vermy te word.
Dit impliseer ook onder andere dat landbou-opleidingsinstellings
duidelike en deursigtige studente-toelatingsbeleidstandpunte sal hé.
Slegs studente met die vereiste minimum akademiese agtergrond
en die toepaslike vakke behoort tot studieprogramme toegelaat te word.
Waar toelating op ander gronde plaasvind behoort die nodige akade-
miese ondersteunings- of ontwikkelingsprogramme in plek te wees.

Sosiale integrasie is uitgewys as 'n kritieke faktor in studiesukses.
Landbou-opleidingsinstellings behoort dus ook toenemend geleent-
hede te skep vir studente om op 'n formeel-gestruktureerde wyse
sosiaal te integreer. Dit wil uit hierdie studie voorkom asof sport
hoofsaaklik as sosiale geleentheid beskou word, terwyl daar baie stu-
dente is wat nie aktief aan sport deelneem nie. Om doeltreffende
sosiale integrasie aan te moedig sal landbou-opleidingsinstellings
moet besin op welke wyses gestruktureerde sosiale aktiwiteite by
elke instelling kan geskied. Groter klem op die totale opvoeding van
studente mag dus noodsaaklik wees en daar behoort daarteen gewaak
te word dat opleiding aan landbou-opleidingsinstellings nie slegs
die tegniese aspekte van opleiding beklemtoon nie.

